
 

 

 
 
 
 
 
ᖃᓄᐃᑦᑐᖃᖅᓯᒪᓂᖓᓄᑦ ᖃᐅᔨᑎᑦᑎᑲᐅᖅᑐᕐᓂᖅ 
ᐃᓅᔪᓐᓃᖅᑐᖃᖅᓯᒪᓂᖓᓄᑦ ᖃᐅᔨᑎᑦᑎᓂᖅ 

ᐊᐅᓚᑦᑎᓂᕐᒥᓂᒃ ᖁᑭᕆᐊᓲᒥᒃ ᑭᑭᐊᒃᑐᐃᔾᔪᑎᒥᒃ ᐃᒡᓗᓕᐅᕐᕕᒋᔭᐅᔪᒥ, 
ᐃᖅᑲᓇᐃᔭᖅᑎᒥᒃ ᐃᓅᔪᓐᓃᖅᑐᖃᓚᐅᖅᐳᖅ ᓂᐅᖁᕐᒥᒍᑦ ᐳᑐᔭᐅᓂᕐᒥᓄᑦ 
ᐃᓕᙵᒃᖢᓂ. 

 
ᖁᐊᖅᓵᕐᓇᖅᑐᒥᒃ ᐅᖃᐅᓯᖃᕐᓂᖅ - ᖁᑭᕆᐊᓲᖅ 
ᑭᑭᐊᒃᑐᐃᔾᔪᑎᑦ: 

ᖁᑭᕆᐊᓲᑦ ᑭᑭᐊᒃᑐᐃᔾᔪᑎᑦ ᐊᑐᕈᓐᓇᑦᑎᐊᖅᐳᑦ ᓴᓇᕐᕈᑕᐅᓪᓗᑎᒃ ᐊᑦᑕᑕᖅᓯᔾᔪᑕᐅᔪᓐᓇᖅᐸᒃᖢᑎᒃ ᕿᔪᖕᓂᒃ ᐊᓯᖏᓐᓂᒡᓗ 
ᐱᖁᑎᓂᒃ ᕿᓚᒻᒥᐅᔪᒃᑯᑦ ᐊᑐᒐᒃᓴᐅᑦᑎᐊᖅᑐᒃᑯᓪᓗ. ᖁᑭᕆᐊᓲᑦ ᑭᑭᐊᒃᑐᐃᔾᔪᑏᑦ ᒪᓂᒪᑎᑕᐅᕙᒃᐳᑦ ᐊᔾᔨᒌᙱᑦᑐᑎᒍᑦ 
ᐊᖏᓕᕇᒍᓐᓇᖅᖢᑎᒃ ᓴᓇᓯᒪᓂᖏᓪᓗ ᐊᔾᔨᒌᙱᑦᑐᓐᓇᕆᓪᓗᑎᒃ ᑕᐃᒪᐃᔾᔪᑎᖃᕈᓐᓇᖅᖢᑎᒃ ᖃᓄᖅ 
ᐊᑐᖅᑕᐅᓂᐊᕐᓂᕐᒥᓄᑦ. ᐳᓪᓚᖕᓂᑦ ᐳᓪᓚᒃᓴᖅᓯᒪᔪᓂᒡᓘᓐᓃᑦ ᐊᑐᖅᑕᐅᕙᒃᑐᓂᒃ ᑕᒪᒃᑯᓂᖓ ᐊᑐᖅᑕᐅᑎᑦᑎᔪᓐᓇᖅᐸᒃᐳᑦ. 

ᐱᐅᓂᕆᔭᖏᑦ ᑕᒪᒃᑯᐊ ᖁᑭᕆᐊᓲᑦ ᑭᑭᐊᒃᑐᐃᔾᔪᑏᑦ ᐊᔪᙱᓐᓂᕆᔭᖏᑦ ᖁᑭᕆᐊᖅᓯᓗᑎᒃ ᐊᑦᑕᑕᖅᑎᑦᑎᔾᔪᑕᐅᔪᓐᓇᑦᑐᓂᒃ 
ᖃᓕᕇᓕᖅᓯᒪᔪᓄᑦ, ᓱᒃᑲᓕᓗᑎᕐ ᑕᐃᒪᐃᓕᐅᙱᓐᓇᖅᑎᑕᐅᔪᓐᓇᖅᖢᑎᒡᓗ. ᑕᒪᓐᓇ ᓱᒃᑲᓕᓪᓗᓂ ᖁᑭᕆᐊᖃᑦᑕᕐᓂᖓ 
ᖁᐊᖅᓵᕐᓇᖅᑎᑦᑎᕗᖅ ᐃᖅᑲᓇᐃᔭᖅᑎᓄᑦ. 

ᐅᓄᖅᓯᕙᓪᓕᐊᑐᐃᓐᓇᖅᐳᑦ ᑕᒪᒃᑯᓂᖓ ᖁᑭᕆᐊᕈᓐᓇᖅᑐᓂᒃ ᐊᐅᓚᑦᑎᔩᑦ ᐃᒻᒥᓂᒃ ᐃᓕᙵᒃᐸᒃᑐᑦ, ᖃᓂᒋᔭᒥᓃᑦᑐᓂᒡᓗ 
ᐃᖅᑲᓇᐃᔭᖅᑎᓂᒃ. ᑕᒪᕐᒥᑲᓴᒃ ᐃᓕᙵᖕᓂᕆᔭᐅᕙᒃᑐᑦ ᐊᒡᒐᓅᖅᐸᒃᐳᑦ ᐃᓄᒐᙳᐊᓄᓪᓗ, ᑭᓯᐊᓂᑦᑕᐅᖅ ᐃᓚᖏᑦ 
ᐊᓯᐊᓄᑦ ᑎᒥᒋᔭᐅᔪᒨᖅᐸᒃᑭᓪᓗᑎᒃ. ᖁᐊᖅᓵᕐᓇᓪᓚᕆᒍᓐᓇᕐᓂᖓ ᐃᓕᙵᒃᓯᓪᓚᕆᖕᓂᐊᕐᓗᓂ 
ᐃᓅᔪᓐᓃᖅᑎᑦᑎᒻᒪᕆᒍᓐᓇᖅᖢᓂᓗ ᐊᖏᒡᓕᒋᐊᖅᐸᒃᐳᖅ ᑕᒪᒃᑯᐊ ᑭᑭᐊᑦ ᖁᑭᕆᐊᕐᕈᑕᐅᒃᐸᑕ ᓴᒡᕕᖕᒧᑦ, ᑮᓇᒧᑦ, ᐃᔩᖕᓄᑦ, 
ᓂᐊᖁᒧᑦ, ᓈᕐᒧᓪᓘᓐᓃᑦ. 

 

ᑕᐃᒪᐃᔾᔪᑎᒋᔪᓐᓇᖅᑕᖓ: 

ᐃᖅᑲᓇᐃᔭᖅᑏᑦ ᐊᑐᖅᑐᑦ ᐊᒃᑐᖅᖢᒍ ᖁᑭᕆᐊᕈᑕᐅᕙᒃᑐᓂᒃ ᓇᕿᑦᑎᓯᒪᐃᓐᓇᕈᓐᓇᖅᐳᑦ ᐸᑭᓂᒍᑖᓂᒃ ᐱᓱᓕᕌᖓᒥᒃ 
ᐊᓯᐊᓄᐊᑲᑕᓕᕌᖓᒥᒡᓘᓐᓃᑦ. ᑖᓐᓇ ᖁᑭᕆᐊᕈᑕᐅᓲᖅ ᑭᑭᐊᒃᑐᐃᔾᔪᑎ ᐱᔮᕆᔪᖃᙱᓪᓗᓂ ᐊᒃᑐᖅᓯᒃᐸᑦ 
ᖄᕆᔭᐅᔪᒥᐊᑐᐃᓐᓇᒥᒃ, ᑭᑭᐊᖏᑦ ᖁᑭᕆᐊᕈᑎᓇᔭᖅᐳᑦ ᖁᑭᖅᓯᑲᐅᑎᒋᓗᑎᒡᓗ ᕿᐊᙴᕐᓗᑎᒡᓘᓐᓃᑦ, ᖁᑭᖅᓯᓗᑎᒃ 
ᐊᐅᓚᑦᑎᔨᒋᔭᐅᔪᒥᒃ ᐊᓯᐊᓂᒡᓘᓐᓃᑦ ᐃᖅᑲᓇᐃᔭᖅᑎᒋᔭᐅᔪᒥᒃ. 

 

ᑕᐃᒪᐃᑎᑦᑎᑦᑕᐃᓕᒪᓂᖅ: 

ᐃᖅᑲᓇᐃᔭᕐᕕᒋᔭᐅᔪᓂ ᖃᓄᐃᙱᑦᑎᐊᖅᑎᑦᑎᓂᕐᒧᑦ ᖁᐊᖅᓵᕐᓇᖅᑕᐃᓕᒪᓂᕐᒧᓪᓗ ᒪᓕᒋᐊᖃᖅᐸᒃᑐᑦ ᐃᖅᑲᓇᐃᔭᖅᑎᓂᒃ 
ᐊᔪᕈᓐᓃᖅᓴᖅᑎᑦᑎᖃᑦᑕᕆᐊᖃᖅᐳᑦ ᐊᑐᕈᓐᓇᕐᓂᕐᒥᒃ ᑕᒪᒃᑯᓂᖓ ᐱᓕᕆᔾᔪᑎᓂᒃ, ᒪᓕᒡᓗᑎᒃ ᖁᐊᖅᓵᕐᓇᙱᑦᑐᒃᑯᑦ 
ᐊᐅᓚᑦᑎᓂᕐᒧᑦ ᑐᓴᖅᑕᐅᔪᒃᓴᓂᒃ ᐱᑎᑕᐅᖃᑕᐅᓯᒪᔪᓂᒃ ᑕᐃᒪᐃᑦᑐᓕᐅᖅᑎᒋᔭᐅᔪᓂᑦ. 

